
CONGRESO = A nosa comunidade ter4, a inicios do vindeiro 2011, unha orde pioneira que regule o
aproveitamento da enerxia, cuxa implantacion multiplica por 6 a da medida estatal & Considerada
como unha fonte limpa e de futuro, reduce emisions e permite aforrar ata un 70% na factura da luz

Galicia, lider en xeotermia, busca
producir electricidade coa terra

0O conselleiro de Industria,
Javier Guerra, chama as
empresas a apostar pola
implantacion masiva de
fontes non contaminantes

Redaccidn e axencias - Santiago

Galicia xa é lider en xeotermia, un-
ha enerxia limpa e de futuro que
procede directamente da terra, re-
duce considerablemente a emisién
de di6xido de carbono & atmosfe-
ra e permite aforrar ata un 70% na
factura da luz. As dptimas condi-
cions climaticas e caracteristicas do
subsolo fan que a nosa comunida-
de concentre xa 0 35% das instala-
cidns xeotérmicas estatais, con mais
de 480 bombas de calor ecoldxico
funcionando. Cunha implantacién
en Galicia seis veces superior 4 me-
dia do conxunto estatal, o reto ago-
ra estard en producir electricidade
por esta via.

Asi 0 asegurou onte o presiden-
te do Cluster da Xeotermia Galega
(Acluxega), Manuel Lopez, durante
oI Congreso de Xeotermia en Gali-
cia, onde recordou que o crecemen-
to dos aproveitamentos xeotérmi-
cos se “mantén, a pesar da crise”
porque se lograron “niveis de efi-
ciencia moi elevados”. Para ilustra-
lo, indicou que o niimero de visados
para a construcion de edificios -a
tecnoloxia ten como principal apli-
cacién os sistemas climdticos e de
calefaccién de inmobles- baixou e,
con todo, o de instalaciéns xeotér-
micas “nos wltimos dous anos man-

0 conselleiro Javier Guetra, terceiro pola esquerda, durante o Congreso da Xeotermia de Galicia

tivose”. “E unha tecnoloxia que es-
t4 incorpordndose dun xeito deci-
dido 6 mercado”, afirmou Manuel
Lépez. '

O conselleiro de Economia e In-
dustria, Javier Guerra, que inau-
gurou a xornada, asegurou que a
Xunta“aposta pola xeotermia” e as-
pira a “demostrar” que as enerxias
renovables son, ademais, “rendi-
bles”. Neste contexto, indicou que
a Xunta estd desenvolvendo “un
marco regulatorio que clarifique o
uso” desta fonte enerxética e avan-
zou que a orde para regular o seu

aproveitamento estara lista “a pri-
meiros de ano”. A norma, apuntou,
serd “pioneira en Espaiia”, onde
non existe normativa especifica pa-
ra o sector, dixo. Entre as vantaxes
da xeotérmica, indicou que “non
queima ningtin combustible” e per-
mite aforros en calefaccién superio-
res 6 30%, de ai a stiia chamada 6s
empresarios para centrarse nunha
“implantacién masiva” de fontes
non contaminantes.

Pola siia banda, o responsable
da drea de Investigacién en Recur-
sos Minerais do Instituto Xeoloxico

& Mineiro de Espafia (IGME), Celes-
tino Garcia da Noceda, indicou que
Galicia “ten unhas posibilidades tre-
mendas”, tanto nos aproveitamen-
tos profundos coma nos “someros”
~xacementos superficiais—. “Ten
grandes posibilidades, ata para a
xeracion de electricidade nun futu-
ro”, afirmou. Por iso, pediulles s
politicos que asuman unha aposta
por estes aproveitamentos e apos-
tou por formar os profesionais para
evitar que “empresas pouco cualifi-
cadas” entren no sector “deforman-
do os resultados”. @



